
Assalamualaikum warahmatullahi wabarakatuh,
Salam Sejahtera dan Salam UiTM Dihatiku.

Segala puji bagi Allah SWT kerana dengan izin-Nya,
Majalah Digital Akademia UiTM Cawangan Johor, e-
DINAMIK Edisi 2025 dapat diterbitkan dengan jayanya.
Syabas dan tahniah diucapkan kepada seluruh sidang
editorial atas komitmen, ketekunan, dan dedikasi dalam
memastikan penerbitan ini terus menjadi wadah intelektual
yang bermakna.

Penerbitan e-DINAMIK bukan sahaja berfungsi sebagai medium dokumentasi hasil
penulisan ilmiah, kreatif dan penyelidikan, malah menjadi platform penting bagi
warga akademia untuk menyalurkan idea, pandangan, dan dapatan kajian dalam
pelbagai bidang. Edisi kali ini tampil lebih segar dengan isu-isu semasa yang
menyentuh pelbagai aspek global yang kian kompleks.

Saya percaya usaha ini mampu memperkukuh budaya penulisan akademik dalam
kalangan pensyarah serta menyemarakkan amalan perkongsian ilmu merentasi
sempadan disiplin. Melalui inisiatif ini juga, diharapkan lebih ramai pensyarah dan
penyelidik dapat melangkah ke tahap yang lebih tinggi dalam menghasilkan
penerbitan berimpak serta berindeks antarabangsa.

Sekalung penghargaan ditujukan kepada Timbalan Rektor (Penyelidikan dan
Jaringan Industri) bersama pasukan editorial yang sentiasa konsisten memastikan
kesinambungan penerbitan e-DINAMIK dari tahun ke tahun. Semoga majalah ini
terus menjadi sumber inspirasi, rujukan dan motivasi kepada seluruh warga UiTM
serta pembaca di luar sana.

Akhir kata, saya berharap e-DINAMIK 2025 ini akan terus menjadi medan ilmu yang
dinanti-nantikan setiap tahun. Semoga segala usaha ini diberkati dan memberi
manfaat buat semua.
Sekian, terima kasih.

Ww__—

PROFESOR MADYA DR. SAUNAH ZAINON
Menjalankan Fungsi Rektor

UiTM Cawangan Johor

Assalamualaikum warahmatullahi wabarakatuh dan Salam Sejahtera,

Alhamdulillah, setinggi-tinggi kesyukuran dipanjatkan ke hadrat
Allah SWT kerana dengan izin dan rahmat-Nya, penerbitan
Majalah Digital Akademia UiTM Cawangan Johor, e-DINAMIK
Edisi 2025 dapat direalisasikan.

Saya ingin merakamkan penghargaan yang tidak terhingga
kepada Yang Berusaha Prof. Madya Dr. Saunah Zainon, Rektor
UiTM Cawangan Johor, atas sokongan dan dorongan yang
berterusan dalam memperkasakan budaya penulisan serta

penerbitan akademik di UiTM Cawangan Johor. Sesungguhnya,
e-DINAMIK telah menjadi wahana penting untuk menyalurkan
idea, mengasah bakat serta mendokumentasikan pelbagai bentuk penulisan merangkumi
karya, kreatif, laporan aktiviti dan isu semasa yang berkaitandengan warga akademia.

Lebih daripada sekadar sebuah majalah digital, e-DINAMIK merupakan cerminan
kecemerlangan akademik UiTM Cawangan Johor, selain membuka ruang yang lebih luas
untuk mengetengahkan pencapaian, keterlibatan komuniti, serta perkembangan fakulti dan
jabatan di Kampus Segamat dan Kampus Pasir Gudang. Saya percaya usaha ini juga dapat
meningkatkan visibiliti universiti di persada negara mahupun antarabangsa.

Penerbitan ini tidak akan berjaya tanpa komitmen padu sidang editorial serta sumbangan para
penulis yang dengan ikhlas berkongsi masa, tenaga, dan ilmu demi menjayakan hasrat murni
ini. Saya amat berharap inisiatif sebegini dapat menyemarakkan lagi minat warga akademia
untuk terus berkarya serta menghasilkan penulisan bermutu tinggi yang memberi manfaat
kepada masyarakat.

Akhir kata, sekalung tahniah dan syabas kepada semua pihak yang terlibat dalam
menjayakan penerbitan e-DINAMIK Edisi 2025. Semoga usaha ini berterusan dan menjadi
sumber inspirasi kepada semua pembaca.

Sekian, terima kasih.

7~

DR. FARIDAH NAJUNA MISMAN
Timbalan Rektor (Penyelidikan & Jaringan Industri)
UiTM Cawangan Johor

LAWATAN PELAJAR IJAZAH SARJANA MUDA TEKNOLOGI
KEJURUTERAAN KE STESEN JANAKUASA SOUTHERN
POWER GENERATION SULTAN IBRAHIM PASIR GUDANG

Rijalul Fahmi Mustapa, Atigah Hamizah Mohd Nordin, Mohd Ezwan
Mahadan

Lawatan akademik ke stesen janakuasa Southern Power Generation Pasir
Gudang Johor telah disertai oleh pensyarah dan pelajar kumpulan
J4CEEE2703B dan JACEEE2703A yang mengambil kursus ETP543 iaitu subjek
Electrical Power Engineering. Lawatan sambal belajar ini telah dijalankan pada 3
Januari 2025 pada pukul 9.00 pagi — 12.00 tengah hari. Seramai 25 orang

pelajar dan 5 orang pensyarah telah menyertai lawatan ini.

Pensyarah yang mengajar kumpulan ini ialah Dr. Rijalul Fahmi Mustapa dan Dr.
Atigah Hamizah Mohd Nordin. Tujuan utama lawatan ini adalah untuk
memberikan pendedahan awal kaitan antara bidang Teknologi Kejuruteraan
dengan subjek Electrical Power Engineering. Ini kerana pelajar yang menghadiri
lawatan ini adalah pelajar yang mengambil jurusan ljazah Sarjana Muda

Teknologi Kejuruteraan (Pendigitalan dan Automasi).

Bidang pendigitalan dan automasi sangat berkait rapat dengan industri seperti
stesen janakuasa kerana kebanyakan proses kawalan yang diperlukan seperti
mengawal kelajuan mesin segerak (synchronous machine), menukar kadar

voltan pengubah (transformer), dan sistem amaran (alarm) bergantung kepada

sistem digital. Pelajar juga dapat didedahkan dengan bagaimana voltan yang
dijana di stesen janakuasa disalurkan ke grid nasional dan seterusnya sampai
kepada pengguna di Malaysia melalui sistem digital dan automasi. Secara tidak
langsung, pelajar akan memahami betapa pentingnya subjek Electrical Power
Engineering dan Teknologi Kejuruteraan dalam memastikan bekalan elektrik

dapat dihantar dengan selamat dan berkesan kepada rakyat Malaysia.

Secara kesimpulannya, para pelajar telah memperoleh gambaran menyeluruh

tentang bagaimana mesin-mesin elektrik dikawal melalui sistem digital dan

automasi. Di samping itu, mereka juga memahami kepentingan sistem digital
dan automasi dalam memastikan stesen janakuasa di Malaysia dapat

menyalurkan bekalan voltan ke grid nasional pada kadar yang diperlukan.

Para pelajar di bilik suis elektrik

Para pelajar dan pensyarah bersama
penyelia
Southern Power Generation




